
क्र सं: ९३
कोड नम्बर: ११८७
प्रकाशकः प्रथम बुक्स
लेखकः नवनिता देशमुख
चित्राङ्कनः फिदी पुलु
अनुवादक : शाश्वत पराजुली
नेपाली अनुवाद सम्पादनः चूडामणि बन्धु
संयोजकः रिड ग्लोबल
सहकार्यः रिड नेपाल, नेपाल बालसाहित्य समाज तथा अपाङ्गता अधिकार र
विकासका लागि क्रियाशील नेपाल(एड्राड)
सहयोगः जिपिइ ट्रान्सफर्मिङ एजुकेशन तथा युनेस्को
पहुंचयुक्त पुस्तक निर्माण- एड्राड
आवाज: संझना महर्जन, शाश्वत पराजुली,यशु श्रेष्ठ,अद्रीजा अधिकारी
(यो, नेपाल सरकार, शिक्षा, विज्ञान तथा प्रविधि मन्त्रालय, पाठ्यक्रम
विकास केन्द्र सानोठिमी भक्तपुरबाट सन्दर्भसामग्रीका रूपमा
स्वीकृति प्राप्त पुस्तक हो ।)
कथाको सारांस
धेरै अगाडि जब मानिसहरू गुफामा बस्थे, दुई भाइले घर बनाउने निर्णय
गरे। अहिले अरुणाचल प्रदेशका नामले चिनिने भारतको उत्तरपूर्वी
भागमा पहिलो घर कसरी बनाइएको थियो त ? कथा पढौँ।

पहिलो घर, धेरै टाढा पूर्वको भूमिमा किन्ड्रो ललीम र किन्चा ललीदमले
बनाएका थिए । त्यस बेला मानिसहरू गुफामै बस्थे । मानिसलाई घर के हो
भनेर थाहै थिएन ।
एक दिन, किन्ड्रोले भने, “हेर किन्चा, म अँध्यारो गुफामा बस्दा बस्दा
थाकिसकेँ । किन हामीले जङ्गलमा घर नबनाउने ? “ “गजबको विचार गर्यौ,
किन्ड्रो !” किन्चाले सही थाप्यो, “हामी जाऔँ र हाम्रा साथीहरू- चरा,
जनावर र सरीसृपहरूलाई कसरी घर बनाउने हो भनेर सोधौँ ।”

किन्चा र किन्ड्रो गुफा बाहिर आए । उनीहरू घना जङ्गलमा छिरे ।
उनीहरूले देखेको पहिलो जनावर रूखमुनि उभिरहेको हात्ती थियो ।
हात्ती आफ्ना ठुल्ठुला कान हल्लाइरहेको थियो । 
“हे महाबली ! घर कसरी बनाउने हामीलाई बताउन सक्छौ ?” तिनीहरूले सोधे ।
हात्ती जोडले करायो र भन्यो, “मेरो खुट्टा जत्तिकै बलिया र मोटा
थामहरू बनाउन रुख काट !”

दुई साथीहरूले र्रुख काटेर त्यसका मोटा थाम बनाए ।
एउटा सर्प अचानक जङ्गलको भुँइमा देखियो ।
“म जस्तो लामो र पातलो दलिनहरू ल्याओ ।” सर्पले भन्यो । किन्ड्रो र
किन्चा नजिकैको बाँसघारीमा बाँस काट्न गए ।

पिठ्युँमा बाँस लिएर फर्कँदा उनीहरूले एउटा शोकाकुल आवाज सुने ।
त्यो मिथुनको थियो । मिथुन भैँसी जस्तै देखिने एउटा जनावरको नाम हो ।
मिथुन त्यही ठाउँमा बस्थ्यो। मिथुन एउटा मरेको जन्तुतिर फर्किरहेको
थियो ।
“घर कसरी बनाउने हो ? कृपया हामीलाई बताउन सक्छौ ?” किन्चाले सोध्यो
।

मिथुनले दुखी भएर भन्यो, “यति बेला म दुःखी छु । धेरै कुरा गर्न
सक्दिनँ । तर म तिमीलाई एउटै मात्र सहयोग गर्ने छु ।” “तिमीले देख्यौ
नि ? एउटा बाघले मेरो सङ्गीलाई मारेको छ । यसैको कङ्कालको हड्डीले
बने जस्तै डाँडाभाटा बिछ्याएर छानो बनाऊ ।” मिथुनले आफ्नो मरेको
सँगीलाई औँल्याउँदै भन्यो ।
किन्चा र किन्ड्रोले मिथुनलाई सल्लाहको लागि धन्यवाद दिए ।
उनीहरूले बाँसबाट छाना बनाउन सुरू गरे, तर तिनीहरू चाँडै थाके ।

बाँस भुँइमा राखेर उनीहरू नजिकैको खोलामा पानी खान
हिँडे।
अचानक, एउटा आकर्षक माछा उनीहरू भएतिर पौडिँदै आयो र फुसफुसायो,
“मैले टाढाबाट देखेँ, तिमीहरू घर बनाउँदै छौ । मेरो जिउको कत्लालाई
हेर । धेरै पातहरू जम्मा गर र त्यसलाई मेरा कत्लाजस्तै मिलाएर
छानामा राख । यसले घरलाई घाम र पानीबाट बचाउने छ,” माछाले भन्यो र
बिस्तारै पौडिँदै गयो ।

किन्ड्रो र किन्चाले घर बनाउन आवश्यक सबै सल्लाह पाएका थिए ।
उनीहरूले घर बनाउन कडा मेहनत गरे । जब घर बन्यो, तिनीहरूले जङ्गलका
प्राणीहरूलाई घर हेर्न बोलाए । “तिमीहरूले कति राम्रो घर बनायौ !”
सबैले भने, “ यो सबै तिमीहरूको हो, जहाँ तिमीहरू बस्न सक्छौ !”

“यो घर हाम्रो मात्र होइन, तिमीहरूको पनि हो, किनभने तिमीहरूले
हामीलाई यो घर बनाउन मदत गरेका छौ !” किन्ड्रो र किन्चाले खुसी हुँदै
भने ।
सूर्य आकाशमा चम्किरहेको थियो । बतासले हल्का सुसेल्यो र रूखहरू
बिस्तारै हल्लिए । किन्ड्रो र किन्चा उनीहरूको नयाँ घरमा प्रवेश गरे
। पहिलो घर उत्तरपूर्वी भारतको सुदूर भूमिमा यसरी बनाइयो । त्यो
ठाउँलाई अहिले अरुणाचल प्रदेश भनेर चिनिन्छ ! 

सिङ्फोस
सिङ्फोस अरुणाचल प्रदेशको लोहित र चाङ्गलाङ्ग जिल्लाहरूमा बस्छन् ।
उनीहरूको जाति गामका नामले चिनिने प्रमुखद्वारा शासन गर्ने विभिन्न
कुलमा विभाजित छ । खोरिया खेतीमा संलग्न अन्य पहाडी मानिसहरू जस्तो
नभई, सिङ्फोसहरू चिया खेती गर्छन् ।
सिङ्फो महिलाहरू चाडपर्वमा उज्यालो ऊनी स्कर्ट र चाँदीले चम्काएको
कालो ज्याकेट लगाउँछन् । यसलाई मुनाओ पोइ भनिन्छ । सिङ्फो
पुरुषहरूले सेतो सर्टका साथमा वा सर्ट नलगाइकनै रङ्गिन लुँगी
लगाउँछन् । उनीहरू पगरीले टाउको छोप्छन् ।
सिङ्फो घरहरू प्रायः दुई तल्ले हुन्छन् र काठ वा बाँसबाट बनेका
हुन्छन् । ती घरहरू गोलो आकारका हुन्छन् । तल्लो तला खाली हुन्छ वा
खानेकुरा भण्डारका रूपमा प्रयोग गरिन्छ । माथिल्ला तलामा परिवारको
बस्ने ठाउँ हुन्छ ।

यो पुस्तक दृष्टिबिहिन तथा छापा अक्षर पढ्न बाधा भएको
विद्यार्थीहरुको लागि तयार पारिएको तेस्रो स्तरको पहुंचयुक्त
पुस्तक हो।

